
ANNOTATSIYA
Ushbu magqolada Orolbo‘yi hududlarida, jumladan, Xorazmda mustagqillik yillarida tobora
kengayib borayotgan ijtimoiy va ekologik muammolarning O‘zbekistonda davlat siyosati darajasiga
ko‘tarilishi va uning dolzarb masalalari ochib berilgan. Mustagqillik yillarida O‘zbekiston hukumati
olib borgan odilona siyosat bevosita Xorazm viloyati aholisining turmush sharoiti yaxshilanib
borayotgani, jumladan, aholini ijtimoiy himoyalash, ish bilan bandligini ta’minlash, tibbiyot sohasini
rivojlantirish, aynigsa, gishloq joylarda ijtimoiy infratuzilmani shakllantirish borasidagi shuningdek,
hududdagi ekologik muvozanatni tiklash yo‘lida xalgaro hamjamiyat bilan olib borilgan
hamkorlikdagi chora-tadbirlari yoritib berilgan.
Kalit so‘zlar: Orolbo‘yi hududi, Xorazm viloyati, mustaqillik yillari, ijtimoiy-ekologik
muammolar, toza ichimlik suvi, ekologik muvozanat, xalgaro hamjamiyat.

B IIEPBBIE I'O/Ibl HE3ABUCUMOCTH BOITIPOCHI YIYYIIEHUA COTUAJIBHO-
IKOJOI'MYECKOU CUTYALIUU B XOPE3ME

AHHOTALUA

B nanHOI craThe peub HAECT O NOJBEME COLUAIBHBIX M SKOJIOIMYECKHUX HpodieMm,
MOJTyYMBIIMX BCE OOJbIIee pacmpocTpaHeHre B peruoHax [Ipmapainss, B ToM umcie B Xope3Me B
roJipl HE3aBHCHUMOCTH Ha YPOBEHb I'OCYJIapCTBEHHOW MOJIUTUKM B Y30ekucraHe. CrnpaBeqiubas

MOJINTUKA, MPOBOJMMAs IPABUTEIbCTBOM Y30€KUCTaHa B TIOJbl HE3aBUCUMOCTH, HaIPIMYIO
YIIydIIna YCIOBHS XKHU3HU kuTelned Xope3McKo o01acTd, B TOM YHUCIIE COLUAIbHYIO 3allUTy
HACEJIEHHUs, 3aHATOCTh, Pa3BUTHUE METUIIMHCKON cdepbl, 0cOOEHHO B (POPMUPOBAHUU COLHAIbHOM
HHPpacTPyKTypbl B XOpE3MCKOW 0OJACTH, CEIIbCKUX TEPPUTOPUNA, a TAKKE OCBEIICHBI MEPHI
COTPYJIHUYECTBA C MEXKIYHAapOJHBIM COOOIIECTBOM BOCCTAHOBJIEHHE 3KOJOrMYecKoro OanaHca B
peruoxe.

KiroueBbie ciaoBa: Perwon Ilpmapanes, Xope3mckas 00y1acTb, TOAbI HE3aBHCHUMOCTH,
COLIMAJIbHO-IKOJIOTUYECKUE MpPOOJIeMbl, YUCTasi TNHUTbeBas BOJA, OJKOJOTMYECKUil OaaHc,
MEXAyHapOIHOE COOOIIECTBO.

Azad K.Vaisov,

Khorezm region national center

for training pedagogues in new methodologies

Head of the Department of “Methodology of Socio-
Economic Sciences” PhD.

E-mail: vaisovazad@gmail.com

IN THE FIRST YEARS OF INDEPENDENCE, ISSUES OF IMPROVING THE
SOCIO-ECOLOGICAL SITUATION IN KHOREZM
ABSTRACT
This article deals with the rise of social and environmental problems that have become
increasingly widespread in the Aral Sea regions, including in Khorezm during the years of
independence, to the level of state policy in Uzbekistan. The fair policy pursued by the government
of Uzbekistan during the years of independence directly improved the living conditions of residents
of the Khorezm region, including social protection of the population, employment, development of
the medical sector, especially in the formation of social infrastructure in the Khorezm region, rural
areas, and measures of cooperation with international community restoration of ecological balance in
the region.
Index Terms: Aral Sea region, Khorezm region, years of independence, socio-ecological
problems, clean drinking water, ecological balance, international community.

1. Dolzarbligi:

O‘zbekiston Respublikasi Prezidenti Sh.Mirziyoyev ta’biri bilan aytganda: “...ijjtimoiy siyosat
mamlakatimizda davlat siyosatining eng muhim ustuvor yo‘nalishlaridan biri bo‘lib kelgan, hozir
ham shunday va kelgusida ham shunday bo‘lib qoladi”. Chunki, 1jtimoiy sohani rivojlantirish orqali
inson manfaatlari ro‘yobga chiqariladi. Shu bois, davlat inson hayoti uchun qulay yashash
sharoitlarini yaratish va yaxshilab borish maqsadida ijtimoiy sohani rivojlantirish chora-tadbirlarini
amalga oshirib keldi.

2. Metodlar:

Magola umum qabul qilingan tarixiy metodlar — tarixiylik, ilmiylik, qiyosiy-mantiqiy tahlil,
ketma-ketlik, xolislik tamoyillari asosida yoritilgan bo‘lib, unda mustaqillikning ilk yillarda
Xorazmda ijtimoiy-ekologik vaziyatni sog‘lomlashtirish masalalari tahlil qilingan. Bu borada asosiy
manbalar sirasiga mavzuga doir C. Kamolov, Ya. Abdullayeva, J.Sultonov, R.Egamberdiyev,
Z.Hasanova, M. Hamroyev, B.Bekimbetov, R.Eshchanov kabi tadqiqotchilarning asarlaridan keng
foydalanildi.

3. Tadqiqot natijalari:

Xorazm viloyati hududlarida ijtimoiy sohani rivojlantirish orqali aholi salomatligi hamda
turmush darajasini yanada yaxshilash magsadida qabul gilingan [OKOZ:

1.06.00.00.00 Ijtimoiy ta’minot va ijtimoiy sug‘urta to‘g‘risidagi qonunchilik. Ijtimoiy
himoya / 06.02.00.00 Ijtimoiy ta’minot va ijtimoiy sug‘urtani boshqgarish]

[TSZ:

1.Jjtimoiy-madaniy masalalar / [jtimoiy sug‘urta, ijtimoiy ta’minot va ijtimoiy himoya]

O‘zbekiston Respublikasi Vazirlar Mahkamasining “2022-2026-yillarda Xorazm viloyati
hududlarini kompleks ijtimoiy-iqtisodiy rivojlantirish va aholi turmush darajasini yanada
yaxshilashga doir qo‘shimcha chora-tadbirlar to‘g‘risida”gi garoriga binoan o‘tgan yili viloyatda
ekologik va ijtimoiy vaziyat yaxshilanib, yashil hududlar ko‘paydi, shahar va tumanlar markazlarida
jami 102,1 gektar yashil jamoat parklari va yashil maydonlar barpo qilindi. Yevropa tiklanish va
taraqqiyot banki ishtirokidagi “Xorazm viloyati kanalizatsiya tizimlarini rekonstruksiya qilish va
qurish” loyihasi bo‘yicha qurilish ishlari boshlandi va hakazo. Bugungi kunda viloyatda ijtimoiy-
ekologik vaziyatni sog‘lomlashtirish borasida amalga oshiriayotgan maqsadli ishlar mamlakatimiz
bo‘ylab o0°‘z samarasini namoyish etayotgan islohotlarda kundalik hayotimizdagi dolzarb
masalalardan biri ekanligi muhim ahamiyat kasb etadi. Agar yaqin tariximizga nazar tashlab,
mustagqillikning ilk yillarida Xorazm viloyati misolida ijtimoiy va ekologik masalalarni tadqiq qilib
o‘rganish orqali uning ilmiy ahamiyati yanada oshadi.

Orolbo‘yida kelib chiqishi va asoratlari jihatidan global muammo oqibatida Xorazm viloyati
aholisi ham og‘ir ekologik falokatga duch keldi. Suv resurslarining, jumladan, ichimlik suvining
tanqisligi va uning sifati pasayishi, yerlarning yarogsiz holga kelishi, bioxilma-xillikning keskin
kamayib ketishi, atmosfera ifloslanishi—bular Orol dengizining halokati natijasida vujudga kelgan
salbiy oqibatlardir[1;73-74-0].

Mustaqil O‘zbekiston hukumati siyosiy, ijtimoiy, iqtisodiy, ma’naviy muammolarni yechish
bilan birga, Orol muammosi bo‘yicha gator ijobiy ishlarni amalga oshirdi. Bu ishda O‘zbekiston
rahbariyati birinchi navbatda Markaziy Osiyo mamlakatlarining kuchini birlashtirish masalasini
ko‘tarib chiqdi. 1991-yil oktabr oyida Markaziy Osiyo davlatlari suv xo‘jaligi qo‘mitasi boshliglari
Toshkent shahriga yig‘ilib, suv resurslaridan foydalanish va uni asrash masalasini muhokama qildilar.
Mutaxassis olimlarning sa’y-harakatlari natijasida 1992-yil 18-fevralda Olmaota shahrida besh
davlatning suv xo‘jaligi vazirlari yig‘ilib, kengash tuzdilar. Shu yili avgustda Nukus shahrida Orol
masalalariga bag‘ishlangan xalqaro ilmiy konferensiya bo‘ldi.

Orol fojiasi tufayli og‘ir ijtimoiy-ekologik muammolar girdobida qolgan Xorazm viloyati
aholisini ijtimoiy muhofaza qilish masalasi davlat siyosati darajasidagi vazifalardan biriga aylandi.
1992-yil 2-sentabrda O‘zbekiston Respublikasi Vazirlar Mahkamasining “Qoraqalpog‘istondagi
tabily ofatlarning oqibatlariga barham berish va ijtimoiy-ekologik muammolarni yechish chora-
tadbirlari haqida”gi 405-sonli Qarori qabul qilindi[2;3-6]. Keyingi yillarda ham bu masalaga doir
ko‘pgina tadbirlar amalga oshirildi. 1992-yil avgustda Nukusda “Orol va Orolbo‘yi muammolari”
ilmiy anjumani, 1992-yil kuzda Yaponiya poytaxti Tokioda Orol va Orolbo‘yi muammolariga
bag‘ishlangan Xalqaro simpozium o‘tkazilgan. Ularda turli mamlakatlardan 130 nafardan ortiq olim
va mutaxassislar ishtirok etib, muammoli masalalarni o‘rtaga tashladilar[3;162-6].

Keyingi yillarda Orolbo‘yi aholisining ijtimoiy muhofazasi masalasi davlat siyosati darajasiga
ko‘tarilib, qator amaliy ishlar bajarildi. O°zbekiston Respublikasi Vazirlar Mahkamasining
“Qoraqalpog‘iston Respublikasi va Xorazm viloyatida aholini ijtimoiy muhofaza qilishga doir
qo‘shimcha chora-tadbirlar hamda suv taqchilligi oqibatlarini yengillashtirish to‘g‘risida”gi Qarorida
O‘zbekiston kasaba uyushmalari Federatsiyasi Kengashining respublikadagi eng yaxshi sanatoriy va
sanatoriy-profilaktoriylarda Qoragalpog‘iston Respublikasidan 3 ming, Xorazm viloyatidan 1,5 ming
nafar ayolni profilaktik davolash borasidagi taklifi ma’qullandi. Mazkur qarorga binoan Toshkent
shahri va viloyati, shuningdek, Andijon, Namangan, Farg‘ona, Buxoro, Samarqand, Qashqgadaryo
viloyatlarining eng yaxshi sihatgohlarida Xorazm viloyatidan 4500 nafar ayollar dam olib,
davolandilar[4]. Alohida ta’kidlash joizki, viloyatdan kelgan ayollar asosiy kasalliklari bo‘yicha
davolanish bilan birga, to‘liq umumiy ko‘rikdan ham o‘tdilar. Bular aholi salomatligini tiklashda
katta ahamiyatga ega bo‘ldi.

Orolbo‘yi hududida ko‘lami tobora kengayib borgan ekologik tanazzulning aholi
salomatligiga ta’siri natijasida turli kasalliklar, jumladan, ayollar o‘rtasida tarqalgan kamqonlik,
saraton kasali(rak), oshqozon va 12 barmoqli ichak yaralarining paydo bo‘lishi kuzatildi. 1992-yilda
Bog‘ot va Gurlan tumani aholisi salomatligini tekshirish natijalari aholi o‘rtasida qon sistemasi
organlari va qonning buzilishi kasalliklari nisbatan ko‘payganini, ayollar o‘rtasida kamqonlilik

kasalligi Bog‘ot tumanida har ming kishidan 93, Gurlan tumanida 75 kishida uchraganini ko‘rsatdi.
Viloyat bo‘yicha esa, har 1000 kishiga 121 kishi to‘g‘ri keldi[5;100-6].

Xorazm viloyatida ekologik vaziyatning murakkablashuvi aholi salomatligiga yomon ta’sir
ko‘rsatdi. Sanoat ishlab chiqarishi ta’sirida atrof-muhitning o‘zgarishi viloyatdagi yirik sanoat
korxonalari joylashgan katta shaharlarda ahvol birmuncha jiddiy tus olgan. Paxta tozalash zavodlari
atrofidagi 400-500, 1000 m masofadagi hududda atmosfera havosi chang va mayda tolalar bilan
ifloslanganligi ham aholi salomatligiga, tabiiy ekologik muhitga ta’sir qildi[6;95-6].

1994-1996-yilda Orol dengizi havzasi dasturining birinchi fazasi doirasida “Orol dengizi —
O‘zbekiston: toza suv, sanitariya va salomatlik” loyihasi amalga oshirilib, jami 117 mIn. AQSh
dollari hajmida ish bajarildi. Bu mablag‘ning 75 min. dollari Jahon banki tomonidan, gariyb 20 min.
dollari Kuvayt arab iqtisodiy taragqiyot fondi, 9,4 mln. dollari Kreditancalt fur wiederaudu banki
(Germaniya) va 12,75 min. dollari O‘zbekiston hukumati tomonidan ajratildi. Loyiha doirasida
Qoraqalpog‘istonda suv quvurlari qurilishi hamda Xorazm viloyatida qishloglarni iqtisodiy
rivojlantirish kabi ishlar amalga oshirildi[7].

Mintaqadagi ekologik sharoit va aholini toza ichimlik suvi bilan ta’minlashning qoniqarli
ahvolda emasligi hisobga olinib, suv tarmoqlari qurilishi ancha jadallashtirilgan bo‘lsada, toza
ichimlik suvi bilan ta’minlash darajasi yildan-yilga pasayib bordi. Masalan, ushbu ko‘rsatkich 1995-
yilda 75,8 foizni, 2000-yilda 86,7 foizni tashkil etgan[8;14-0].

Yerni avaylab-asrash, undan samarali foydalanish xorazmliklar uchun tabiiy ehtiyoj, kundalik
zaruratga aylangan. Ma’lumki, viloyat hududida 90-yillar oxirlarida kuchli suv tanqisligi-
qurg‘oqchilik sodir bo‘ldi. Bunday sharoitda Respublika Vazirlar Mahkamasining “Qoraqalpog‘iston
Respublikasi va Xorazm viloyatida aholini ijtimoity muhofaza qilishga doir qo‘shimcha chora-
tadbirlar hamda suv taqchilligi oqibatlarini yengillashtirish to‘g‘risida” gi qarori muhim ahamiyatga
ega bo‘ldi. Qaror asosida viloyat xo‘jaliklariga katta miqdorda moddiy yordam ko‘rsatildi,
qo‘shimcha o‘g‘it texnika ajratildi, xorazmlik ko‘pgina onalar va bolalar mamlakat markaziy
oromgohlarida, sihatgohlarida bepul davolandilar.

Orolbo‘yi hududi atrof-muhitini sog‘lomlashtirish va uni muhofaza qilish jarayonining
muhim yo‘nalishlaridan biri global iqlim o‘zgarishidan himoyalanish tamoyili bo‘lib, bu borada
Xorazm viloyatida mahalliy va xorijlik mutaxassis-olimlar tomonidan maxsus YUNESKO loyihasi
ustida ish olib borildi. 2001-yildan boshlab, Urganch Davlat universitetida Germaniyaning Bonn
universiteti bilan hamkorlikda “Xorazm viloyatida yer va suv resurslaridan foydalanishni iqtisodiy
va ekologik qayta tuzish” mavzuida xalgaro ilmiy loyiha bo‘yicha tadqgiqotlar olib borildi. Ushbu
loyiha viloyatda ekologik ahvol va atrof-muhit ifloslanishining oldini olish, aholi salomatligi va
iqtisodiy ahvolini yaxshilash, demografik jarayonlarni o‘rganish muammolariga bag‘ishlangan edi.
Sihatgohlarda davolanishga muhtoj bo‘lgan 2303 nafar gariyadan 246 nafari Oltiarik, 454 nafari
Tovoqsoy sihatgohida, 10 nafari Nuroniylar oromgohida, 1124 nafar qariya esa mahalliy
sihatgohlarda bepul davolandi. Viloyat bo‘yicha 2001-yilda 12887 nafar gariya imtiyozli ravishda 46
mln. 406,4 ming so‘mlik dori-darmon bilan ta’minlandi[9;24-6].

Mustagqillikning dastlabki yillarida ekologik muammo umumjahon darajasidagi muammoga
aylanganligi xalgaro tashkilotlar orqali butun dunyoga ma’lum qilindi. Turli tashkilotlar bilan
hamkorlikda shartnomalar tuzilib, birgalikda dasturlar ishlab chiqildi. Insoniyat salomatligiga rahna
soladigan ekologik muammo O°zbekistonda davlat siyosati darajasiga ko‘tarilgan. Viloyat
aholisining toza ichimlik suvi ta’minotini yaxshilash magsadida 2002-yilda 4 mIn.926 ming AQSh
dollari miqdorida chet el bank kreditlari o‘zlashtirildi[ 10].

O‘zbekiston tashabbusi bilan 2008-yili Toshkentda Orol bo‘yicha xalqaro konferensiya
o‘tkazilib, ushbu muammo xalqaro darajada ko‘rib chiqildi. Anjumanda 90 dan ortiq xalqgaro
tashkilotlar ishtirok etdilar. O‘tkazilgan forum yakunlari bo‘yicha qariyb 1,5 mlrd dollarga teng
loyitha ma’qullanib, qabul qilindi[11].

2010-yil 21-sentabrda AQShning Nyu-York shahrida BMT Bosh Assambleyasining
Mingyillik rivojlanish maqsadlariga bag‘ishlangan oliy darajadagi yalpi majlisida ham Orol
dengizining qurishi davom etayotgani va uning atrofida gumanitar falokat sodir bo‘layotgani
ta’kidlandi[12]. Ekologik xavf doimiy tus olib, o‘zining salbiy ta’siri ko‘rsatayotgan hozirgi kunda

“... Orol dengizini tom ma’noda qutqarib qolishning amalda deyarli iloji yo‘qligini yaxshi anglaymiz.
Ammo bu yerda yashayotgan aholiga sog‘lom turmush kechirishi uchun zarur shart-sharoit yaratish
magsadida har tomonlama puxta o‘ylangan chora-tadbirlar Dasturini amalga oshirishimiz
shart”[13]ligi ta’kidlanib, shu magsadda, 2011-yil 13-may kuni Toshkentda “VI Umumjahon suv
forumi sari—suv xavfsizligi yo‘nalishida hamkorlikdagi sa’y-harakatlar” mavzuida xalqaro
konferensiya bo‘lib o‘tdi. Unda 32 mamlakatdan 400 dan ziyod ekspertlar, olimlar, o‘ttizga yaqin
nufuzli xalqaro tashkilotlar va moliya institutlari vakillari ishtirok etib, Markaziy Osiyodagi suv
tagqchilligi muammolarini hal etish, aholini suv bilan ta’minlash va barqaror ijtimoiy-iqtisodiy
rivojlanishga bog‘liqg muhim masalalarni muhokama qildilar[14].

Viloyatning chekka Qo‘shko‘pir, Gurlan, Hazorasp, Shovot va Yangiariq tumanlarida toza
ichimlik suvi bilan ta’minlanish boshqa ma’muriy hududlaridan ancha past. Aynigsa ushbu
ko‘rsatkich Qo‘shko‘pir tumanida ayanchli ahvolda. Tuman aholisining bor-yo‘g*i 37,2 foiz yoki 1/3
qismidan sal oshiqrog‘i toza ichimlik suvini iste’mol qilishadi. Viloyat aholisining 30 foizga yaqini
hozirda tozalanmagan yer osti suvlarini iste’mol qilmoqda[15;14-15-6].

“O‘zbekiston Respublikasida tadqiqotlar va innovatsiyalarni tahlil qilish va rejalashtirish”
nomli to‘plamda toza suv: ichimlik suvidan foydalanish O‘zbekiston uchun eng katta muammolardan
biri bo‘lib qolayotgani, hududiy tafovutlar, aholining atigi 51,2 foizi xavfsiz boshqariladigan suv
manbalaridan foydalanayotgani hamda Orol mintaqasini aynigsa, Xorazm viloyatini ichimlik suvi
bilan ta’minlash va yashash sharoitini yaxshilashga oid ilmiy tahlillar keltirilgan[16;24-6].

Orol dengizi suvini barqarorlashtirish sari olib borilayotgan chora-tadbirlarni amalga
oshirishda O‘zbekiston, Turkmaniston, Qozog‘iston o‘rtasida bo‘layotgan masalaga oid uchrashuvlar
chog‘ida vujudga kelgan turli garashlarning bo‘lishi tabiiy bo‘lib, qo‘shni respublikalar bilan o‘zaro
kelishuvga erishish,ushbu dolzarb masalani hal etish muhimdir.

4. Xulosalar:

Mustagqillik yillarida O‘zbekiston hukumati olib borgan odilona siyosat bevosita Xorazm
viloyati aholisining turmush sharoitini yaxshilashga qaratildiki, natijada ularning kelajakka bo‘lgan
ishonchi yanada ortib bordi. Zero, respublika hukumatining hududdagi ekologik muvozanatni tiklash
yo‘lida xalqaro hamjamiyat bilan olib borgan hamkorlikdagi chora-tadbirlari digqatga sazovor bo‘ldi.
Aholining 1jtimoiy hayoti va bu sohada amalga oshirilgan ishlardan xulosa shuki, butun mamlakatda
bo‘lgani kabi Xorazm viloyatida ham ijtimoiy soha, jumladan, aholini ijtimoiy himoyalash, ish bilan
bandligini ta’minlash, tibbiyot sohasini rivojlantirish, ayniqsa, qishloq joylarda ijtimoiy
infratuzilmani shakllantirishga jiddiy kirishildi.

